
DEPATMAN-DETA ETA NEW YORK -  
DIVIZYON DISTRIBISYON LISANS 

METÒD EGZAMINEN PRATIK POU KWAFI NAN CHEVE NATIRÈL 

Sa ki anba la a se yon deskripsyon metòd egzamen nou pral mande ou pou fè.  

Nou pral ba ou enstwiksyon ak yon anons kantite tan nou bay pou chak seksyon 
egzamen sa a. Pa kòmanse okenn nan metòd yo jouk lè nou ba ou enstwiksyon pou fè 
sa. Nou pa bay pèmisyon pou kandida yo pale youn ak lòt. 
 
TANPRI SONJE: Ou dwe montre bon jan metòd sanitasyon ak dezenfeksyon 
pandan chak aspè egzamen sa a dapre lwa ak règleman konsènan amelyorasyon 
aparans. 
 
 

PATI I - PREPARASYON ZÒN TRAVAY LA AK MODÈL/MANNKEN (15 minit) 
Lè nou ba ou enstwiksyon pou kòmanse, n ap mande ou pou: 

Retire solisyon dezenfeksyon sifas ki melanje davans lan ak materyèl asosye yo nan twous la 
epi dezenfekte sifas travay nou ba ou apre metòd ki obligatwa yo. Sonje pou tache yon sache 
pou mete dechè yo nan pòs travay ou nan moman sa a. 

Prepare plato/resipyan dezenfektan ou pou dezenfekte zouti yo pita epi pou prepare modèl 
oswa mannken dirèk ou.   

PATI II - VEWOUYAJ (30 minit) 
Apre egzaminatè a tcheke espas travay ou ak modèl ak mannken ou, epi apre li di ou pou 
kòmanse, ou ta dwe kòmanse pòsyon vewouyaj egzamen an.       

W ap gen obligasyon pou montre twa diferan teknik vewouyaj: metòd peny, metòd ne avèk de 
mèch, ak woulman plamen. Ou ta dwe fè sis mèch avèk chak teknik. Ou dwe fè pwosedi sa a 
nan zòn ponpon tèt la.  

PATI III - TRESAJ (30 minit) 
Apre egzaminatè a tcheke rezilta vewouyaj ou, epi apre li di ou pou kòmanse, ou ta dwe 
kòmanse trese. Ou dwe demontre twa kalite très: twa très cosamas (dyamèt 1½ - 2") sou yon 
bò tèt la ak twa ti très (dyamèt 1/16 - 1/8") ak twa très mwayen (dyamèt 1/4 - 1/2") sou lòt bò tèt 
la. Ou ta dwe itilize pati dyagonal yo ak sou-seksyon vètikal yo. 

PATI IV AK V - TRÈS AFRIKEN (30 minit) ak APLIKASYON TRÈS (30 minit) 
Apre egzaminatè tcheke très fini ou yo, epi apre li di ou pou kòmanse, ou ta dwe kòmanse kreye 
senk très afriken vètikal sou bò anlè kràn nan. Ou ta dwe ajoute ralonj cheve nan très afriken 
yo.  

Lè ou fini senk très afriken vètikal yo, itilize barèt apwopriye pou retire cheve anplis la nan lòt bò 
anlè kràn nan epi pou kreye yon très afriken orizontal, avèk ralonj cheve a, nan zòn anba anlè 
kràn na epitou pou koud yon très nan très afriken sa a. 

Lè ou fin trese, epi lè egzaminatè a ba ou enstwiksyon pou fè sa, netwaye espas travay ou epi 
re-anbale tout materyèl yo. Egzaminatè a ap di ou kilè ou ka kite espas travay ou. Sof si ou 
jwenn enstwiksyon kontrè, egzaminatè a ap ba ou pèmisyon pou jete sache dechè yo lè w ap 
kite sal egzamen an.  


